
Resumo: O presente traballo repasa a ideoloxfa politica do grupo de mozos
pontevedreses implicados na creacién da coleccién Benito Soto. Dos catorce
titulos publicados dentro desta coleccién, oito deles foron escritos en lingua
galega. No ano 1951 vera a luz Musa alemd, volume de formato diferente que
recolle a traducién galega dunha antoloxfa de poemas de autores alemans. A
edicién foi retirada pola censura e posteriormente queimada, e o seu respon-
sable, o editor Sabino Torres, expedientado. O autor cuestiona a lenda sobre a
clandestinidade da coleccién e sobre a suposta queima dos exemplares de Musa
alemd.

Abstract: The present paper examines the political ideology of a group of Pon-
tevedra boys who participated in the creation of the Benito Soto book collec-
tion. Eight out of its fourteen published books were writen in Galician. The
book Musa alemd, a Galician translation of an anthology of poems by Ger-
man writers, was published in 1951 but the edition was banned by the Spanish
censorship. Apparently, all the books of Musa alemd were burned and Sabino
Torres, the editor responsible, was penalized by the authorities. The writer of
this paper questions the story about the clandestinity of the collection and the
burning of the books of Musa alemd.

Dedico este traballifio 4 mifia grande amiga Carmen Blanco Ramos,
que tamén o foi de Sabino Torres, protagonista destas paxinas.

PRIMEIRO ACHEGAMENTO: )
A POESIA EN GALEGO DE 1939 (FIN DA GUERRA DE ESPANA)
A 1949 (ANO INAUGURAL DA COLECCION “BENITO SOTO”)

Tense dito, nalgins libros e en moitos traballos, que o Gnico poemario en lingua
galega deste longo periodo é Comaros verdes, de Aquilino Iglesia Alvarifio, publi-
cado en Vilagarcia de Arousa, na editorial Celta. “Acabouse de imprimir —reza o
colofén—na véspera do dia de Galicia e de Santiago...”; asi pois, once anos despois
do inicio da Guerra Civil. Cumprirfa aclarar que o silencio das musas vernécu-
las, nese longo periodo, non foi tan grande. Téfianse en conta, cando menos,
estes titulos: Brétemas marifids, de Celestino Luis Crespo (Betanzos, 1946); Soaces
d’un abade, de Mariano Pifieiro (Ponteareas, 1946); D’o ermo, de Antonio Noriega
Varela (Lugo, 1946)'; e Terra linar, de Angel Sevillano (Vigo, 1947). Non sendo
desdenable o libro de Sevillano, o poemario importante, verdadeiramente impor-
tante, foi Cémaros verdes (Alonso 2006).

Esta ficha bibliografica proba que os libros galegos de “Benito Soto” aparece-
ron, no bienio 1949-1950, despois dun periodo no que as musas vernéculas estive-
ron mudas non poucos anos. Moi 6 final dese periodo falaron, sé nunha ocasién,
con voz sabia e forte: a de Aquilino Iglesia Alvarifio.

A PRIMEIRA QOLECCION DE POESIA EN GALICIA,
POSTERIOR A GUERRA CIVIL,
FOI A EXPRESION DUN AFAN GALEGUISTA?

En principio, hai un nome clave na coleccién: o de Sabino Torres Ferrer (1924-
2016), daquela un mozo de 25 anos con moitas inquedanzas literarias, sobre
todo teatrais, desenvoltas estas no 4mbito do Frente de Juventudes pontevedrés.

1 Recolle obra poética publicada con anterioridade.

Sen ser falanxista nin decididamente franquista, acolleuse a esta institucién do
Réxime para dirixir teatro, unha paixén para el. Nesta altura, non est4d mal visto
polas autoridades politicas e mesmo goza da simpatia do gobernador civil, José
Solis, aquel que, anos despois, sendo ministro —ministro de Franco— decretou,
nunhas declaracions, “Mas deporte y menos latin”.

Sabino Torres non s6 achegou o seu entusiasmo a esta aventura poética pon-
tevedresa senén a imprenta Gréficas Torres, propiedade de seu pai, quen, instado
polo fillo e algin dos seus amigos, convértese, en 1949, en mecenas da causa
literaria.

A beira de Sabino est4, desde o principio, Emilio [Alvarez] Negreira, dunha
ilustre saga de escritores, que serd o autor do primeiro libro da coleccion, Madri-
gal. Escribiuno 6s 23 anos en castelan, como toda a stia obra posterior. Nin el, nin
Sabino Torres tifian preocupacions galeguistas, como tampouco as tifia o artista
plastico da coleccién, Rafael Alonso, quen, nalgunha ocasién, manifestou a sta
pouca simpatfa polo galego como idioma literario. Nesta lifia non galeguista, pero
un pouco méis ald, estaba José Ruibal (1925-1999), décadas despois importante
dramaturgo na escena espafiola. A prensa viguesa daquela época recolle a polé-
mica que provocou unha declaracién stia sobre a lingua galega, “una lengua de
criadas”. Esta é a razon pola que Ramon Pifeiro, nunha carta a Ferndndez del
Riego, fale da “escola casteld-pontevedresa” como un grupo de escritores que
cuestionaban o galego como idioma para os altos mesteres literarios (7/XI/1952)2.

Non eran galeguistas e ningtin dos do grupo inicial tifia a menor veleidade
socialista ou comunista®’. Afinda asf, apenas a coleccién apareceu na escena
publica, unha representacién da xente ben pensante de Pontevedra (quizais Fil-
gueira Valverde, Sdnchez Canton...) entrevistouse co gobernador José Solis para
facerlle saber que era intolerable que unha coleccién de poesia acollese na sia
denominacién o nome dun pirata, pois férao o tal Benito Soto (executado en
Xibraltar cando tifia 24 anos). Asf o conta o propio Emilio Negreira:

Su misién consistia en quejarse del inaudito desparpajo de los jévenes icono-
clastas. Habfan mancillado el prestigio de Pontevedra al bautizar una colec-
cién poética con el nombre del pirata de dudosa conducta, motejado por la

2 Na carta, Pifieiro refirese 4 traducién galega do libro de Heidegger Da esencia da verdade nestes termos:
“Eu estou ledo, pois penso que se Heidegger pode falar en galego (que ven ser como se falase Kant ou
cousa asf) xa non haber4 motivos para que os da escola casteld-pontevedresa sigan dicindo que se trata
dunha lingua de labregos.”

3 José Ruibal fixose militante comunista anos despois, na sia etapa de emigrante en Montevideo e Bos Aires.

historia universal como “un milano de los mares”. Benito Soto no estaba en

el candelero®.

E o propio Sabino Torres quen aclara que o mesmo Solis desestimou a denun-
cia dos persoeiros pontevedreses e non so isto: “ofreceume, a titulo persoal, unha
subscricién de honra, co que deixaba saldada a cuestién” (Torres 1991: [5]).

DA PRESENZA DE CELSO EMILIO FERREIRO

Contra o que se ten dito nalgin traballo, non foi Celso Emilio o fundador (e direc-
tor, 6 comezo) da coleccién; foino, como conta o propio Sabino Torres, cando xa
se publicaran os dous primeiros volumes, ambos en castelan (Negreira, Torres):
“Fun eu quen o nomeou director, coa oposicién de todo o grupo, porque ese feito
mandaba a Negreira ¢ posto de secretario” (Torres 1991: [7]).

Celso Emilio comprométese coa singular aventura poética pontevedresa des-
pois dos dous primeiros nimeros da coleccién. Do 28 de xullo de 1949 ¢ esta
interesante carta a don Ramén Otero Pedrayo, que eu exhumei hai anos (Alonso

2000: 89-90):

Meu querido don Ramén:

O dfa de Sant-Yago non tiven xeito de falar con vostede para agradecerlle a
stia carta e voltar a supricarlle [cursiva nosa] un orixinal para a nosa Coleccién.
Estou seguro que ten material abondo para un interesantisimo libro de versos.
Busque e rebusque por queixdns e gavetas, xa verd como é certo o que eu digo.
Stia firma respaldaria a Coleccién, que, dito sexa de paso, comenzou con dous
libros, non os mais adecuados, que xa estaban no prelo cando eu comencei a
intervir na tarefa.

Si non lle é posivel compracernos, entoncias agradecerfalle moitfsimo fixera un
artigo comentando a coleccién recén nada.

Seipra que me conta entre os mis fieles e devotos amigos seus.

O seguinte volume, obra de Xosé Maria e Emilio Alvarez Blazquez, é o primeiro
en galego da coleccion’. O seguinte, tamén en galego, Dona do corpo delgado, é
de Alvaro Cunqueiro, moi interesado en que a “Benito Soto” editase canto antes

4 “Evocacién” [p. 4], na separata “La coleccién Benito Soto”, que, cos 14 volumes de poesfa, publicou nun
estoxo en edicién facsimilar a Deputacién de Pontevedra no ano 1991.

5 Titdlase, significativamente, Poemas de ti e de min, unha parte de Xosé Marfa e a outra, ddndolle a volta 6
volume, do seu irmén. Este volume aparece coa numeracién Il e IV.

ese titulo. En lingua galega publicanse senllos libros de poetas galegos cofiecidos
(Carballo Calero, Augusto Casas, Lufs Pimentel), o primeiro volume de Manuel
Maria (Muifieiro de brétemas) e unha incursién no noso idioma do poeta aléfono
Juan Pérez Creus (As canciéns d’ise amor que se diz olvido, con prélogo de Vicente
Risco). Ese foi o Gltimo volume da coleccién “ordinaria”, o XIV, tal como reza nun
catilogo inserto nas paxinas finais deste volume e do anterior. Nese catilogo, no
apartado de libros “en prensa”, figura, como primeiro, Orballo ispido, de Manuel
Casado Nieto, que a “Benito Soto” non chegou a publicar. Fixoo a editorial Celta,
de Lugo, anos despois, en 1955.

A DESAPARICION DA BENITO SOTO.
ENCONTRO COA POLITICA, COS POLITICOS

Cando Emilio Negreira e Sabino Torres publican, en 1990, na Deputacién de Pon-
tevedra, o conxunto da coleccién en edicién facsimilar, sé acollen os 14 volumes
(en realidade 13), a serie que se coroa co libro do poeta al6fono Pérez Creus. O
certo é que un ano despois, en 1951, a coleccién “Benito Soto” publica, na mesma
imprenta, un volume titulado Musa alemd, volume doutro formato e de maior
tamafio que acolle, en versién galega, poemas de seis autores aleméns (Holderlin,
Heine, Dehmel, Rilke, Miegel e Werfel). Foron traducidos por Antonio Blanco
Freijeiro, arquedlogo e prehistoriador que sabfa alemén, e Celso Emilio Ferreiro,
poeta que puxo o galego “con bastantes liberdades literarias” (confesién propia;
Alonso 1982: 57-58). Sobre os problemas deste libro co poder politico escribiu o
propio Celso Emilio:

La coleccién editaba con cierta periodicidad pequefios libros de poemas que,
por el menguado ndmero de péginas, no era obligado someter a la censura
central de Madrid. Bastaba que le diese su visto bueno el Delegado de Cultura
Popular, que asi se llamaban entonces los pedéneos que representaban en cada
provincia al Ministerio de Informacién y Turismo, del cual era titular el sefior
Arias Salgado, ministro vitalicio de la censura franquista. Musa alemd pasé el
tramite del ped4neo censor, que dio (verbalmente nada més) permiso de impre-
sién. Pero cuando, semanas mas tarde, sali6 el libro de la imprenta con unas
hermosas ilustraciones de Rafael Alonso, el peddneo autorizante se habfa ido
con sus lapices rojos a otra provincia y el que habfa llegado para sustituirle no
acept6 el nihil obstat de su colega y mandé secuestrar la edicién (600 ejempla-
res) invocando una circular del afio 1937 que prohibia traducir libros extran-
jeros «a los dialectos regionales». No hubo indulto. El peddneo fascista mandé

recoger la edicién y ordend su quema inquisitorial. Solamente se salvaron de

la hoguera tres ejemplares, uno de los cuales es propiedad del autor. (Alonso

1982: 58-59).
De Sabino Torres, o editor, son estas palabras sobre a coleccién e Musa alemd:

Na nosa idea non cabfa ningtn formalismo nin a mais pequena posibilidade de
meter os nosos libros polo burato de ningin ventanil burocritico. Fariamos o
que nos vifiera en gana 6 marxen de toda norma oficial, que habia dabondo...
(Torres 1991: [2] n. 6).

O segundo encontro coa realidade foi a recollida da edicién de Musa alemd..., con
graves repercusiéns das que volveu a salvarme don José Solis. (Torres 1991: [5]).

Tefio falado horas e horas con Sabino do affaire de Musa alemd porque nunca
crin, na sta totalidade, a versién que el espallaba por algtins ceniculos. Mesmo
no texto de 1990 non lembra que Emilio Negreira volvera 4 direccién da colec-
cién cando se publicou o libro de Manuel Fabeiro, o 13. Facendo uso, un pouco
severo, da mifia amizade, no ano 2002, no restaurante Lisboa de Vigo, ditoume
este Informe que eu reproducin no meu libro A batalla de Montevideo. Os agravios
lingiiisticos denunciados na Unesco en 1954 (2003: 76):

Nunca se pediu permiso, para a publicacién destes libros, 4 Vicesecretaria de Educa-
cién Popular, que pertencia 4 Direccién General de Propaganda.
I.  Na tertulia do bar Nifia Bonita (Pontevedra), Carlos Caba, subcomisario de

Policfa, instdbanos para que solicitdsemos o correspondente permiso.

II. Pedimolo para Musa alemd, que se nos denega, se ben cando xa estaba nas
librerfas.

II. Julidn Alvarez Villar, o Delegado (que era catedrético de Xeografia e Histo-

ria no Instituto), comunica, “acojonado”, a Madrid que o libro xa est4 nas

librerias.

[oN

IV. Madrid responde, de contado, que se recolla a edicién e que se multe

[eN

responsable en funcién dos exemplares non recuperados. Procédase, se
preciso, 6 envio da Garda Civil.

V. Recurro axifia a José Solis, o Gobernador, quen fala telefonicamente con

Pedro Rocamora, o Director Xeral, e son liberado da multa.

VI. Un ou dous anos despois quéimanse tédolos exemplares da edicién (menos
64 ou 65) e exemplares doutros libros. O pirémano quedouse cuns poucos,
non moi poucos.

Sobre Musa alemd tamén se pronunciou Ramén Pifieiro na famosa Denuncia

ante a UNESCO..., de 1954:

Un joven editor de Pontevedra, Sabino Torres, creyendo que su condicién de
falangista y sus excelentes relaciones personales con diversas jerarquias del
Estado le permitian la publicacién de una breve antologfa alemana traducida
al gallego [...], se dispuso a intentarla en 1951. Inmediatamente la censura
ordend que fuese intervenida e inici6 un expediente de responsabilidades con-
tra el editor®.

Hoxe, os documentos exhumados por Xosé Manuel Dasilva cuestionan boa
parte do relato de Sabino Torres sobre a coleccién “Benito Soto”. Este especialista
en cuestiéns censorias escribe no ano 2008:

Agora ben, o que acontece é que resulta posible confirmar a existencia nos
arquivos estatais de expedientes de censura, tramitados pola Direccién General
de Propaganda, para a practica totalidade dos libros da Coleccién Benito Soto.
Debemos citar, en primeiro termo, a solicitude de permiso referente ao libro
Como el rio, da autorfa do propio Sabino Torres, presentada o 23 de xullo de
1949 na Delegacién Provincial de Pontevedra e cinco dias despois remitida a
Madrid. Nesta instancia, Sabino Torres, “con domicilio en la calle Nueva de
Abajo, 18, copropietario de los talleres tipograficos Graficas Torres”, declaraba
o seguinte no concernente ao obxecto da publicacién: “Dar a conocer mi obra
poética”.

Outra solicitude é a do volume Poemas de ti e de min, de Xosé Marfa e Emi-
lio Alvarez Blézquez, esta incluso acompafiada de galeradas, realizada o 15 de
setembro de 1949 e aprobada pola Direccién General de Propaganda o dia 26
do mesmo mes. Do 20 de outubro de 1950, por outro lado, son as peticiéns,
tamén con galeradas, correspondentes a El dios de los precipicios, de José Ruibal,
Dona do corpo delgado, de Alvaro Cunqueiro, Gdrgolas, de Tomas Barros, Anxo
de terra, de Ricardo Carballo Calero, Triscos, de Luis Pimentel, e Cantos de
cotovia, de Eliseo Alonso. E do 14 de xullo de 1951 ¢ a instancia para As cancids
d’ise amor que se diz olvido, de Juan Pérez Creus, que merecia este pintoresco

6 DENUNCIA diante da Unesco da perseguizén do idioma galego pol-o Estado Hespaiiol. Textos en galego,
francés e inglés, Buenos Aires, novembro 1954. Cando se repartiu en Montevideo este optsculo trinlingiie
6s compofientes da asemblea da UNESCO, o folleto levaba dentro outro moito méis breve coa versién
casteld, o texto de Pifieiro (Alonso 2003: [4]).

ditame estético por parte do lector: “Coleccién de versos muy mal hechos.
Nada censurable” (Dasilva 2008: 96).

E sobre o litixioso libro de Ferreiro/Blanco Freijeiro explica:

Nos arquivos estatais tamén existe rexistro dun expediente de censura relativo
ao volume Musa alemd, o que evidencia empiricamente que se solicitou auto-
rizacién para publicalo. Por desgraza, o sobre que debia conter todo o procede-
mento estd a dia de hoxe baldeiro, a consecuencia dun extravio casual ou da
intervencién dunha man negra. En principio non haberfa moitas opciéns, por
conseguinte, de reconstruir a verdadeira historia da publicacién de Musa alemd
con probas documentais. O que si podemos sinalar, mesmo asi, é que a partir
dun determinado momento comezou a ser propagada unha lenda fabulosa arre-
dor da natureza supostamente clandestina da Coleccién Benito Soto. E é que
a verdade foi outra, como acabamos de expor, xa que a maioria dos libros desta
editorial se someteron 4 fiscalizacién da censura. Hai que sublifiar, en puridade,
que a Coleccién Benito Soto resultaba inocua para as autoridades franquistas,
xa que o que méis lles atrafa aos seus fundadores era publicar poesia, en caste-
l4n ou en galego, sen ningtin 4nimo reivindicativo (Dasilva 2008: 96).

Sexa a fonte Sabino Torres ou sexa Celso Emilio, hoxe por hoxe cémpre ser
moi cautelosos sobre o nimero dos exemplares requisados e, ainda mais, sobre o
feito de que foron queimados. Por se fose pouco, a Benito Soto non desapareceu
coa truculenta edicién de Musa alemd, de 1951; un ano despois Sabino Torres, na
mesma imprenta de seu pai, publicou o libro de Manuel Cufia Novas Fabulario
novo, que, como a antoloxia xermana respondfa a un formato e tamafio distintos
dos catorce optsculos da coleccion ordinaria. Con este volume, importante, fina-
liza a aventura poética da coleccién Benito Soto.

EPILOGO

A coleccién, obxectivamente, foi valiosa na historia da poesia galega de posguerra,
pero os seus mentores e directores iniciais non vifieron 6 mundo para escribiren
unha péxina da cultura galega e, menos, para, conscientemente, crearen algin
problema 6 esquema intelectual e politico franquista. Sendo certo que Musa alemd
inquietou 4 burocracia do Réxime, este affaire nada ten que ver co antifranquismo
e, si, moito, co espirito anarcoide de Sabino Torres, convencido, probablemente,
de que o seu “falangismo” era un escudo eficaz ante o poder local e o central.

O que non se pode pofier en dibida é o compromiso de Sabino Torres coa
causa poética (poeta el mesmo). Demostrouno, de xeito preclaro, cando, anos
despois da morte de Franco, fundou e dirixiu a coleccién Hipocampo amigo, que
foi a menina dos seus ollos nos tltimos anos da sta vida. Home sensible, bautizou
a nova coleccién co nome de Hipocampo, que é o cabalifio de mar, especie, nas
nosas rfas, en perigo de extincién. Tan ameazada —opinaba el- como a poesia
mesma.

